
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৫৮
সেক্সপিয়র।



চাতক বিহঙ্গ সকল নীড় নির্মাণ পূর্ব্বক অবস্থিতি করিত। যেখানে পক্ষি সকল উৎপন্ন হয় এবং সতত গমনাগমন করে সেখানকার সমীরণ অতি নির্ম্মল ও সুখস্পর্শ হইয়া থাকে। অতএব সেনানীর ভবন অতি নির্বৃতিকর ছিল। মহারাজ স্বগণ সমভিব্যাহারে সেই সদনে প্রবেশ করিলে সেনাপতির মহিলা অবলোকন করিয়া তাঁহার যথার্থ অভ্যর্থনা করিল। সম্রাট স্বীয় সদাশয়তা প্রযুক্ত ঐ দুর্ললিতা ললনার দুরাশয়ের বিষয় বিতর্ক করিলেন না, মৌখিক মধুর বচনেই যথেষ্ট সন্তুষ্ট হইলেন। ফলতঃ তাহার মানস তর্ক করা সুকঠিন ব্যাপার ছিল, সে সহাস্য আস্যে আপন বিশ্বাস ঘাতকতার মানস গোপন করিতে পারিত সুতরাং অন্তঃকরণে বিষধরের তুল্য খলতা দেদীপ্যমান থাকিলেও দৃশ্যে নির্দোষ কুসুমের ন্যায় স্বচ্ছাশয়তা প্রকাশ করিত।

 অনন্তর নিশা সমাগত হইলে সমাট অধ্বশ্রান্ততা হেতু অনতিবিলম্বে শয়নার্থ শয্যারোহণ করিলেন। রাজনিয়মানুসারে দুই জন ভৃত্য তাঁহার রক্ষণাবেক্ষণ নিমিত্ত শয়নাগারের এক পার্শ্বে শয়ান রহিল। মহারাজ সেনানীর আতিথ্যে যথেষ্ট সন্তুষ্ট হইয়াছিলেন, নিদ্রার্থ গমন করিবার পূর্ব্বে তাহার পুরস্কার নিমিত্ত বহুমূল্য বসন ভূষণ প্রসাদ দান করিয়া অন্যান্য সম্ভ্রান্ত জনগণকে যথোচিত পারিতোষিক প্রদান করিয়াছিলেন। অপর সেনাপতির বনিতাকে বহুমূল্যের একখান চমৎকার হীরক প্রদান পূর্ব্বক তদীয় সচ্চরিত্র ও আতিথেয়তার বিশেষ প্রশংসা করেন।

 নৃপতি পর্য্যঙ্কোপরি শয়নানন্তর নিদ্রিত হইলে যখন রাত্রি দ্বিতীয় প্রহর হইল, যে সময় জগতের জীবজন্তু নিদ্রাগমে অচেতন হইয়া মৃত প্রায় হয়, সুপ্ত মানবগণের মনে অধম স্বপের আবির্ভাব হইতে থাকে, এবং ব্যাঘ্র ও হিংস্র ব্যতীত অন্য প্রাণী গৃহ হইতে নির্গত হয় না, সেই কালে ম্যাকবেথের গৃহিণী নিদ্রা পরিহার পূর্ব্বক গাত্রোত্থান করিল এবং কি রূপে ভূপতির প্রাণ বধ করিবে

		 এই পাতা শেষ সম্পাদিত হয়েছে ১৬:৪৯টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

